
Matribhuteshvara Ashtakam

மாத்ரு’பூ⁴தேஶ்வராஷ்டகம்

மாதா த்வம் ச பிதாஸி ஸர்வஜக³தாம் மாதா பிதா வா ந தே
தஸ்மாத்த்வம் பு⁴வி விஶ்ருதோऽஸி ப⁴க³வம்ஸ்த்வம் மாத்ரு’பூ⁴தேஶ்வர: ।
தேந த்வம் மஹிலார்த⁴விக்³ரஹ இதி க்²யாதஶ்ச நாம்நைவ தே
தத்வார்தா²கலநாய கேவலமஸௌ ஜாக³ர்தி யோகே³ஶ்வரீ ॥ 1॥
ஸித்³த⁴க்ஷேத்ரமித³ம் ஜக³த்ஸுவிதி³தம் தே³வோऽருணாத்³ரீஶ்வர:
ஸித்³த⁴ஶ்ரீரமணீயஹஸ்தவிப⁴வாச்ச்²ரீமாத்ரு’பூ⁴தேஶ்வர: ।
ஸித்³தோ⁴ऽஸௌ பு⁴வி ஸித்³தி⁴த³ஸ்ஸஹ மஹாயோகே³ஶ்வரீஜாயயா
பர்யாப்தந்த்வித³மேததீ³யமஹிமப்ரக்²யாபநே பூ⁴ஜுஷாம் ॥ 2॥
பீ⁴மைர்போ⁴கி³வரைர்விபூ⁴ஷிததநுர்யத்³யப்யபீ⁴திப்ரத:³
பூத: ப்ரேதநிகேதகோ³ऽபி ப²லதோ³ பி⁴க்ஷாகஏவஸ்வயம் ।
ஸாகம் ஶ்ரீரமணேஶ்வரேண ப⁴ஜதாம் த்⁴யாநாஸ்பத³ம் யோகி³நாம்
ஸோऽயம் சித்ரசரித்ரகோ விஜயதே ஶ்ரீமாத்ரு’பூ⁴தேஶ்வர:॥ 3॥
பீ⁴தோ பீ⁴மபு⁴ஜங்க³மைர்ந ச ததா² ப்ரீதோ ஹிமாம்ஶோ: கரா-
த்பூதோ ஜஹ்நுஸுதாஜலாந்நச ந சாபூதோऽஸ்தி²ஸம்பூ⁴ஷணாத் ।
நோ து:³கீ² சிதிப⁴ஸ்மந: பித்ரு’வநாவாஸாச்ச யோகா³ம்பி³கா-
ஸங்கா³ந்நாபி ஸுகீ²ஸமோ விஷமத்³ரு’க் ஶ்ரீமாத்ரு’பூ⁴தோऽவது ॥ 4॥
தி³க்³ரூபம் வஸநம் விஹாய ருசிரம் க்ஷௌமம் வஸாநஶ்ஶுப⁴ம்
ஹித்வா வாஸருசிம் ஶ்மஶாநக³ஹநே புண்யாஶ்ரமைகாஶ்ரய: ।
சித்யம் ப⁴ஸ்ம விஹாய சந்த³நரஸைர்மால்யை: க்ரு’தாலங்க்ரிய:
யோகா³ம்பா³க்³ரு’ஹமேதி⁴கோ விஜயதே ஶ்ரீமாத்ரு’பூ⁴தேஶ்வர:॥ 5॥
யச்ச²க்த்யா ரமணாஶ்ரமஸ்த²லமித³ம் பூ⁴வாஸிநாம் நந்த³நம்
ஜாதம் ஸ்வஸ்ய விசித்ரஶில்பிரசநாவைசித்ர்யசைத்யம் மஹத் ।
ஶோணாத்³ரீஶ்வரஸாநுக³ஸ்ஸ ஜக³தாமீஶோ நிரீஶஸ்ஸ்வயம்
ஸர்வைஶ்வர்யநிதி⁴ர்து⁴நோது து³ரிதம் ஶ்ரீமாத்ரு’பூ⁴தேஶ்வர:॥ 6॥

க³ங்கா³சந்த்³ரகலாத⁴ரோऽஸி ஶிரஸி ஶ்ரீமாத்ரு’பூ⁴தேஶ ! தே
வாமார்தே⁴ கருணாரஸார்த்³ரஹ்ரு’த³யா யோகே³ஶ்வரீ ராஜதே ।
ஶீதாங்கா³ஶ்ச பு⁴ஜங்க³மா: கரபதோ:³ கிஞ்சாபி⁴ஷேகோऽநிஶம்
ஸஹ்யம் ஶத்யமித³ம் கத²ம் யதி³ வஸேஶ்சித்தே ந தப்தே மம ॥ 7॥
மாதாऽபூ⁴த்³ரமணஸ்ய யா ப⁴க³வதஸ்ஸௌந்த³ர்யநாம்நீ ஸதீ
பஶ்சாத் ஸைவ ஸமஸ்தலோகஜநநீத்வேநாபி ஸம்பூஜிதா ।
அத்³யத்வே து விஹாய ஸா பரிணதா ஸ்த்ரீத்வம் புமாகாரதோ
லிங்கா³திக்ரமரூபதஶ்ச லஸதி ஶ்ரீமாத்ரு’பூ⁴தேஶ்வர:॥ 8॥
ப⁴க³வத்³ரமணாசார்ய மாத்ரு’பூ⁴தேஶ்வரஸ்துதி: ।
அர்பிதா தத்பத³த்³வந்த்³வே ஜக³தீ³ஶ்வரஶாஸ்த்ரிணா ॥ 9॥
இதி மாத்ரு’பூ⁴தேஶ்வராஷ்டகம் ஸம்பூர்ணம் ॥

